ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ ջրային պարեկային ծառայության գործունեությունը պատշաճ իրականացնելու նպատակով անհրաժեշտ հանդերձանքի, այլ մեքենաների և սարքավորումների, շարժական տնակների ձեռքբերման, կապիտալ շինարարության համար նախագծանախահաշվային փաստաթղթերի մշակման, խորհրդատվական ծառայությունների ձեռքբերման, Սյունիքի մարզում Գորիսի ՈԲ շինության կապիտալ վերանորոգման, հեղինակային և տեխնիկական հսկողության ձեռքբերման հանգամանքով։
    2. Կապը ռազմավարական փաստաթղթերի հետ.
    Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` պարեկային ծառայության նյութատեխնիկական հագեցվածության ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ կետ) և այլն։ 
    3. Կարգավորման նպատակը և բնույթը
    Սույն որոշմամբ սահմանվող ապրանքները, աշխատանքները, ծառայությունները, սոցիալական բնույթի ծախսը առաջարկվում է ձեռք բերել ՀՀ ՆԳՆ ոստիկանության ընթացիկ տարվա 1234 ծախսային ծրագրով ի հաշիվ ՀՀ կառավարության պահուստային ֆոնդի։ 
    «11001․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառման՝
    «Կառավարչական ծառայություններ» 4235 հոդվածին ուղղել 1.8 մլն. դրամ։ 
    ՀՀ կառավարության 2023թ. ապրիլի 6-ի թիվ 494-Ն որոշմամբ նախատեսվել էր ՀՀ քաղաքաշինության կոմիտեի և «ՆՕՄ ՊՐՈՅԵԿՏ» ՍՊԸ-ի միջև 2022թ դեկտեմբերի 8-ին կնքված ՀՀՔԿ-ԲՄԽԾՁԲ-22/4 ծածկագրով պայմանագրի՝ «12000 ազգաբնակչություն սպասարկող ոստիկանության նոր ստորաբաժանման տիպային նախագծանախահաշվարկային փաստաթղթերի մշակման և Մեղրի համայնքում դրանց տեղակայման խորհրդատվական ծառայությունների» նախագծանախահաշվային փաստաթղթերի քաղաքաշինական պարտադիր փորձաքննության ծառայության ձեռքբերման համար 2.3 մլն դրամ (կիրառելով նախագծանախահաշվային փաստաթղթերի ձեռքբերման գումարի 5%-ը՝ համաձայն ՀՀ քաղաքաշինության նախարարի 2008 թվականի հունիսի 16-ի թիվ 41-Ն հրամանի)։ Հայտարարված մրցույթի արդյունքում «Գնումների մասին» ՀՀ օրենքի 15-րդ հոդվածի 6-րդ մասի հիմքով «Արխիտեկ» ՍՊԸ-ի հետ կնքվել է «ՀՀ ՔԿ-ԳՀԾՁԲ-23/12» ծածկագրով շարունակական պայմանագիր՝ 1.8 մլն դրամ գումարով։ ՀՀ Քաղաքաշինության կոմիտեի կողմից չի իրականացվել գնման ընթացակարգ՝ նախագծանախահաշվային փաստաթղթերի փուլային կատարման արդյունքում։
    «Գրասենյակային նյութեր և հագուստ» 4261 հոդվածին ուղղել 108,75 մլն. դրամ, 
    Ջրային պարեկային ծառայության «հատուկ հանդերձանք և պարագաներ» գնման առարկայի ձեռքբերման հրատապությամբ և անհրաժեշտությամբ պայմանավորված 02.02.2024թ. կնքվել է պայմանագիրը ամբողջությամբ գործողության մեջ դնելու համաձայնագիր՝ ի հաշիվ «39295200/1» ԳՄԱ ծածկագրով  թվով 2000 հատ «անձրևանոցներ», «18211100/1» ԳՄԱ ծածկագրով  թվով 2000 հատ «կիսավերարկու», «18221600/2» ԳՄԱ ծածկագրով  թվով 1252 հատ «կոստյումներ» գնման առարկաների գծով հատկացված շուրջ 108. 75 մլն դրամ  ֆինանսական միջոցների վերաբաշխման։ 

    Ներկայումս անհրաժեշտություն է առաջացել վերակագնել նշված գնման առարկաների համար նախատեսված գումարները։
    «31001. ՀՀ ՆԳՆ տրանսպորտային միջոցներով ապահովվածության բարելավում միջոցառման
    Տրանսպորտային սարքավորումներ 5121 հոդվածին ուղղել 370.0 մլն դրամ, որն անհրաժեշտ է 2 ծովային պարեկային նավակների գնման առարկաների ֆինանսավորմանը։ ՀՀ կառավարության 2023թվականի օգոստոսի 17-ի թիվ 1406-Ն որոշմամբ նշված գնման առարկների համար ֆինանսական միջոցներ հատկացվել են։ «Գնումների մասին» ՀՀ օրենքի 15-րդ հոդվածի 6-րդ կետի հիմքով Էյչ Գրուպ ՍՊԸ-ի հետ 14.07.2023թ. կնքվել է ՀՀ ՆԳՆ Ո ՀԲՄԱՊՁԲ-ՆԱՎԱԿ/2023/Հ-54 ծածկագրով պայմանագիր՝ 185,0 մլն դրամ միավոր գնով։ Մատակարարման ժամկետները ուժի մեջ են նաև 2024 թվականին ։
    «31002․ ՀՀ ՆԳՆ շենքային պայմանների բարելավում» միջոցառման՝
    «Շենքերի և շինությունների ձեռք բերում» 5111 հոդվածին ուղղել 30,4 մլն դրամ, որը անհրաժեշտ է ՀՀ ՆԳՆ ոստիկանության պարեկային ծառայության ջրային պարեկության ստորաբաժանումների համար Գեղարքունիքի մարզում, Սևանա լճի մերձափնյա հատվածներում թվով 2 շարժական տնակի պատրաստման և տեղադրման համար՝ 15,2 մլն դրամ միավոր գնով։ 2023թ «Գնումների մասին» ՀՀ օրենքի 15-րդ հոդվածի 6-րդ մասի համաձայն իրականացվել է «ՀՀ ՆԳՆ ԷԱՃԱՊՁԲ-ՄՈԴՈՒԼ/2023/Հ-65-1» ծածկագրով գնման գործընթաց թվով 4 շարժական տնակի պատրաստման և տեղադրման համար, որի արդյունքում հաղթող է ճանաչվել «Մհեր Աբրահամյան» Ա/Ձ-ն, որի հետ 04.10.2023թ կնքվել է շարունակական պայմանագիր։ 2023թ. նոյեմբերի 23-ի ՀՀ կառավարության թիվ 2036-Ն որոշմամբ հատկացվել է 60.8 մլն դրամ, որից իրականացվել է 2 շարժական տնակի ձեռքբերում և 30.4 մլն դրամի վճարում։ Ընթացիկ տարում նախատեսվում է իրականացնել մնացած 2 տնակի ձեռքբերումը։ Նշված պայմանագրի ժամկետը ավարտվել է 2023թվականի դեկտեմբերի 20-ին։ Սակայն նշված աշխատանքները սահմանված ժամկետներում չեն կատարվել և այժմ կատարման ընթացքում են։ Հիմք ընդունելով պայմանագրով նախատեսված 6.2 կետը, նախատեսված աշխատանքի կատարման ժամկետը խախտելու համար Կապալառուից յուրանքանչյուր ուշացած օրվա համար կգանձվի տույժ՝ կատարման ենթակա, սակայն չկատարված աշխատանքի գնի 0.05 տոկոսի չափով։
    «Շենքերի և շինությունների կապիտալ վերանորոգում» 5113 հոդվածին՝ 26.5 մլն դրամ

    ՀՀ կառավարության 17.08.2023թ. թիվ 1406-Ն որոշմամբ 46,9 մլն դրամ նախատեսվել էր ՀՀ ՆԳՆ ոստիկանության պարեկային ծառայության ներդրման և օպերատիվ կառավարման կենտրոնի ստեղծմամբ պայմանավորված Սյունիքի մարզում Գորիսի ՈԲ շինության առաջին հարկի 150.5ք/մ մակերեսով ավտոտնակների տարածքում պարեկային ծառայության 2-րդ վաշտի 1-ին դասակի ստորաբաժանման տեղակայման համար կապիտալ վերակառուման աշխատանքների իրականացմանը: Ավտոտնակները կապիտալ վերակառուցելու և աշխատանքային պայմանների ապահովման համար համաձայն՝ ՀՀ գնումների մասին օրենքի 15-րդ հոդվածի 6-րդ մասի իրականացվել է նախագծանախահաշվային փաստաթղթերի մշակման աշխատանքների ձեռքբերման գնման գործընթաց, որի արդյունքում «Վանարխ» ՍՊԸ-ի հետ 18.04.2023թ. կնքվել է N «ՀՀ Ո ԳՀԾՁԲ-ՆԱԽԱԳԾ./2023/Հ-41» ծածկագրով գնման պայմանագիր։ Ընդհանուր շինարարական աշխատանքների նախահաշիվը ենթարկվել է պարզ փորձաքննության և տրվել է դրական եզրակացություն։ 2023 թվականի նոյեմբերի 6-ին «ՀՀ ՆԳՆ ԳՀԱՇՁԲ-ՎԲՇԻՆ/2023/Հ-71/ծածկագրով «Գորիսի ԷԶՇ» ԲԲԸ-ի հետ կնքվել է 44. 5 մլն դրամ արժողությամբ շարունակական պայմանագիր, որից կատարվել է և վճարվել 18.6 մլն դրամ։ Նախագծով առաջարկվում է տվյալ պայմանագրի մնացորդային 25.9 մլն դրամ գումարի հատկացում։ 

    Նշված պայմանագրի ժամկետը ավարտվել է 2023թվականի դեկտեմբերի 20-ին։ Սակայն նշված աշխատանքները սահմանված ժամկետներում չեն կատարվել և այժմ կատարման ընթացքում են։ Հիմք ընդունելով պայմանագրով նախատեսված 6.2 կետը, նախատեսված աշխատանքի կատարման ժամկետը խախտելու համար Կապալառուից յուրանքանչյուր ուշացած օրվա համար կգանձվի տույժ՝ կատարման ենթակա, սակայն չկատարված աշխատանքի գնի 0.05 տոկոսի չափով։   
    Նշված որոշմամբ նախորդ տարի 0,9 մլն դրամ նախատեսվել էր ՀՀ ՆԳՆ ոստիկանության Սյունիքի մարզային վարչության Գորիսի ոստիկանության բաժնի շինության կապիտալ վերանորոգման (վերակառուցման) աշխատանքների նկատմամբ որակի տեխնիկական հսկողության ծառայության ձեռքբերման ֆինանսավորմանը: 2023թվականի նոյեմբերի 11-ին «Շին Տեխ» ՍՊԸ-ի հետ կնքվել է «ՀՀ ՆԳՆ ԳՀԾՁԲ-Տեխ/2023/Հ-75» ծածկագրով պայմանագիրը՝ 924.3 հազ դրամ գումարով, որից վճարվել է 403.0 հազ դրամը։ Նախագծով առաջարկվում է 521.3 հազ. դրամի հատկացում։
    0,3 մլն դրամ նախատեսվել էր ՀՀ ՆԳՆ ոստիկանության Սյունիքի մարզային վարչության Գորիսի ոստիկանության բաժնի շինության կապիտալ վերանորոգման (վերակառուցման) աշխատանքների նկատմամբ հեղինակային հսկողության ծառայության ձեռքբերման համար։ 2023թ. սեպտեմբերի 28-ին «Վանարխ» ՍՊԸ-ի հետ կնքվել է «ՀՀ ՆԳՆ ՄԱԾՁԲ-2023-ՇԻՆ/ՏԵԽ/Ա-47/ ծածկագրով պայմանագիրը՝ 277.2 հազ. դրամ գումարով, որից անցած տարի կատարվել է և վճարվել 116.0 հազ  դրամը։ Նախագծով առաջարկվում է նախատեսել պայմանագրի 161.2 հազ. դրամ մնացորդային գումարը։
    «Նախագծահետազոտական ծախսեր» 5134 հոդվածին ուղղել 39.1 մլն դրամ, որից՝
    ՀՀ կառավարության 2023թ. ապրիլի 6-ի թիվ 494 որոշմամբ 46.0 մլն. դրամ նախատեսվել է «12000 ազգաբնակչություն սպասարկող ոստիկանության նոր ստորաբաժանման տիպային նախագծանախահաշվային փաստաթղթերի մշակման և Մեղրի համայնքում դրանց տեղակայման խորհրդատվական ծառայությունների» ձեռքբերման ֆինանսավորմանը՝ հիմք ընդունելով ՀՀ վարչապետի 2022 թվականի հուլիսի 20-ի հանձնարարականը, որի համաձայն ՀՀ ոստիկանության և ՀՀ քաղաքաշինության կոմիտեի իրավասու ստորաբաժանումների հետ համագործակցության արդյունքում ՀՀ քաղաքաշինության կոմիտեի և «ՆՕՄ ՊՐՈՅԵԿՏ» ՍՊԸ-ի միջև 2022 թվականի դեկտեմբերի 8-ին կնքվել է NՀՀՔԿ-ԲՄԽԾՁԲ-22/4 ծածկագրով պետական գնման շարունակական պայմանագիր: Նախորդ տարի իրականացվել է և վճարվել 6.9 մլն դրամ։ Նախագծով առաջարկվում է պայմանագրի մնացորդային 39.1 մլն դրամի հատկացումը։
    «31003. ՀՀ ՆԳՆ կարիքի բավարարում միջոցառման
    Այլ մեքենաներ և սարքավորումներ 5129 հոդվածին ուղղել 150.15 մլն. դրամ

Հոդվածի գնման առարկաները ներկայացված են կից ներկայացվող հույժ գաղտնի տեղեկանքով։
    4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2024 թվականի պետական բյուջեում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
    5. Նախագծի մշակման գործընթացում ներգրավված ինստիտուտները և անձինք.

    ՀՀ ներքին գործերի նախարարություն։
    6. Ակնկալվող արդյունքը.
    ՀՀ ՆԳՆ ջրային պարեկային ծառայության գործունեության պատշաճ իրականացում, նյութատեխնիկական հագեցվածության, մարզերում ներդրված պարեկային ծառայությունների շենքային պայմանների բարելավում։









ՀՀ ներքին գործերի նախարարություն
2

